
Тема:   Иярченле кушма җөмләләрнең мәгънә ягыннан төрләре.

Дәреснең тибы:  яңа материалны өйрәнү;

Форма: семинар  ;

Методлар: фикер алышу, әңгәмә, күнегүләр, тестлар эшләү; 

Максат: 

дидактик - иярченле кушма җөмләләрнең мәгънә ягыннан төрләрен өйрәнү, алган белемнәрне ныгыту, аны гамәлдә куллана белергә өйрәтү;

үстереш – укучыларның иҗади сәләтләрен, сөйләм телен үстерү, аларны фәнни-гамәли эшкә дәртләндерү, материалны үзләштерү өчен уңайлы шартлар тудыру, компьтерда эшләү күнекмәләрен үстерү;

тәрбияви – биремнәрнең эчтәлегеннән чыгып, патриотик тәрбия бирү, туган телгә, төбәккә, аның күренекле кешеләренә карата мәхәббәт булдыру, Р. укуга аңлы караш формалаштыру.

 Җиһазлау һәм материал: 

1. Татар теле дәреслеге, 8 нче сыйныф (автор М. З. Зәкиев). 

2. “Аналитик иярчен җөмлә”, “Синтетик иярчен җөмлә” таблицалары.

3.  Һәр укучыга тарату өчен “Иярченле кушма җөмләләр” темасына  биремнәр язылган карточкалар.

4. Компьютер, дисклар, укытучы әзерләгән презентация.

5. Компьютердан “Кушма җөмлә” таблицасы, 2 җөмләнең схемасы.

6   Татар халык мәкальләре.

       МЕТОД ҺӘМ АЛЫМНАР: 
       КУЛЛАНЫЛГАН СТРУКТУРАЛАР :

           - МЭНЭДЖ МЭН, 

- КУИЗ-КУИЗ-ТРЕЙД,

      -  ФОЛОУ ЗЕ ЛИДЕР, 

      - ТИК - ТЭК – ТОУ, 

- КОНТИНИУС РАУНД РОБИН.
Дәрес планы:

1. Кереш.

1) сыйныфта уңай психологик халәт тудыру;

2) актуальләштерү;

2. Төп өлеш. 

1) кушма җөмләләрне искә төшерү;

2) иярченле кушма җөмләләрнең төзелеше (синтетик һәм аналитик җөмләләр)

3) Иярченле кушма җөмләләрнең мәгънә ягыннан төрләре (иярчен ия, иярчен хәбәр, иярчен аергыч, иярчен тәмамлык, иярчен аныклагыч, иярчен хәл җөмләләр) .

3.Ныгыту. 

1) тел турында мәкальләр белән эш;

2) физкультминут;

3) тестлар эшләү;

4.  Йомгаклау. 

Укучыларның белемен, хезмәтен бәяләү, билгеләр кую.
5. Өйгә эш бирү.

Иҗади бирем. 2 вариантта. 

Дәрес барышы.

Кереш. 

Укытучы. 1. Хәерле көн, укучылар! Барыбызга да яхшы кәеф, нәтиҗәле эш теләп, дәресебезне башлыйбыз. Бүген без иярченле кушма җөмләләр темасын  өйрәнүне дәвам итәбез. Дәрес барышында белемнәребезне системалаштырырбыз, уңышларыбызга куанырбыз, кимчелекләребезне бетерү өстендә эшләрбез. Дәресебезгә   Ризаэддин Фәхреддиннең гыйбрәтле сүзләрен эпиграф итеп алабыз: 

“Кеше булыр өчен  гәүдә булу гына  җитми, гыйлем булу да шарттыр. Гыйлем вә тәрбия орлыкларын хәзер ихлас вә мәхәббәт илә чәчсәгез, киләчәктә файдалы җимешләрен дә үзегез җыярсыз”. (Ризаэддин Фәхреддин)

 Дәреснең эпиграфы  буенча әңгәмә үткәрелә.

2. Актуальләштерү. 

Укытучы. Мин сезгә хәзер өч җөмлә укыйм, сез шул җөмләләрнең төрен әйтергә тиеш.

· Быел Әлмәт шәһәренә 70 ел тула.

· Кояш елмая, тамчылар тама, кешеләрнең йөзләрендә елмаю күренә.

· Укуга теләк булса, нәтиҗәсе дә күренер.

Укучылар җавабы тыңлана.                                                                                     - Сез хәзер  КУИЗ-КУИЗ-ТРЕЙД  (опроси-опроси-обменяйся) структурасы ярдәмендә бер – берегезнең белемнәрегезне тикшерерсез.

 - Моның өчен сезгә карточкалар ясарга кирәк булачак.  

Хәзер беренче номерлы партнерлар ак бит алалар, битне уртага бүләләр. Яртысын иң баш партнерына бирәләр һәм тагын уртага битне бүлергә тиеш буласыз. Битнең берсен биткә-бит партнерга бирәсез.

   Битнең астын 4\1 өлешен бөкләргә кирәк була. (Күрсәтелә).

 - Битнең күренә торган өлешенә сез иң яхшы дип саналган  соравыгызны язасыз, ә күренми торган өлешенә соравыгызга җавабы языла.

-  Моны эшләү өчен сезгә 2 минут вакыт бирелә. Вакыт башланды  (Таймер куела)

- вакыт бетте 

- Хәзер сез торасыз, кулыгызны күтәрәсез, якында булган иптәшегез янына барасыз һәм соравыгызны бирәсез, иптәшегез сорауга җавап бирергә тиеш. Иптәшегез сорауга җавап бирә алмаса, сез аңа булышасыз. Дөрес җавап ишеткәннән соң иптәшегезне мактыйсыз һәм аның соравын тыңлап җавап бирәсез. Бергә кабатлыйбыз: “Молодец, рәхмәт миңа синең белән эшләргә бик рәхәт булды”.
Моннан соң сез карточкаларыгыз белән алмашырга тиеш буласыз. Элеге эшне сез 3 тапкыр кабатларга тиеш буласыз. 

- Барыбызда бастык, урындыкларны төзәттек. Парлар табабыз. Беренче булып үз соравын чәче озынрак булган укучы әйтә. Эш беткәч, сез үз урыннарыгызга утырырга тиеш буласыз. 

 - Эшли башладык .

 - Вакыт бетте, үз урыннарыгызга үтәсез һәм утырасыз. Афәрин!
Төп өлеш.
1. Укытучы. Сез бөтен җөмләләрнең дә төрен дөрес билгеләдегез. Гади һәм тезмә кушма җөмләләрне без инде беләбез. Ә хәзер белемнәребезне тикшерү һәм ныгыту өчен иярченле кушма җөмләләргә тукталабыз. Сезнең алда “Кушма җөмлә” таблицасы:

	Кушма  җөмлә



	Тезмә кушма җөмлә
	Иярчен кушма җөмлә


	Теркәгечле тезмә кушма җөмлә
	Теркәгечсез тезмә кушма җөмлә
	Аналитик иярчен кушма җөмлә
	Синтетик иярчен кушма җөмлә


(Укытучы  сөйләп чыга, аңлата, бергәләп искә төшерү оештырыла).

Укучылар аңлатма бирәләр.

Укытучы. Ә хәзер әйдәгез иярченле кушма җөмләләрнең синтетик һәм аналитик төрләрен искә төшерик. 
Укучылар җавабы. 

· Төзелешләре буенча, ягъни баш җөмләгә бәйләүче чараларның хәбәр составында тору-тормавына карап, иярчен җөмләләр синтетик һәм аналитик булалар. 
· Баш җөмләгә үзенең хәбәре составындагы  чаралар ярдәмендә ияргән, шунлыктан аңа керешеп киткән  җөмлә синтетик иярчен җөмлә дип йөртелә. 
· Баш җөмләгә үзенең хәбәре составында тормый торган чаралар ярдәмендә ияргән җөмлә аналитик иярчен җөмлә дип йөртелә.

Укытучы сыйныфны 2 төркемгә бүлә. Белемнәрен тикшерү уен формасында үткәрелә.1 төркем - синтетик , 2 төркем – аналитик җөмләләр язылган таблицаны тутыра. Җөмләләр язылган. Схемалар бутап бирелә. Тиз арада дөрес схемасын җөмлә кырыена беркетеп куярга. (Схемаларны укытучы партага тезә, яки тактага магнитлар белән беркетә ала).

1 төркемгә - Синтетик иярченле кушма җөмләләр

	Эшкә теләк булса, беләк чыдар
	( ... -са), [  ]

	Кырдагы печәнгә, бик көчле буран булганга күрә, бүген бер генә мәртәбә бардылар. 
	[...(-га күрә).... ]

	Кар бетү белән, җир астыннан умырзаялар калкып чыга.
	( ... –ү белән), [  ]

	Яңгыр яуган булуга карамастан, юлда тузан басылмаган.
	( ... –га карамастан), [  ]

	Җире аз кешеләр батраклыкка яллана иделәр.
	(   ) [  ]


2 төркемгә - Аналитик иярченле кушма җөмләләр

	Кайда ныклы тәртип урнаштырыла, шунда эш вакытында башкарыла.
	(кайда...), [   шунда...]

	Быел кар күп яуды, шуңа күрә язгы ташу бик көчле булды.
	(   ), [  шуңа күрә... ]

	Һәркемгә мәгълүм ки, илне хуҗасызлык тарката.
	[...ки  ], (  )

	Мәктәп участогыннан күп уңыш алынды, чөнки укучылар фән нигезендә эшләделәр.
	[    ], ( чөнки... )

	Мин беләм: сез үзегезне генә кайгырта торган кеше түгел.
	[  ] : (  )


Соңыннан 2 төркемнән дә 1 укучы бәйләүче чараларны атап чыга.

	1 төркем җавабы (синтетик)
	2 төркем җавабы (аналитик)

	* Кушымчалар.

* Бәйлек һәм бәйлек сүзләр.

*  Янәшә тору чарасы.
	* Парлы һәм ялгызак мөнәсәбәтле сүзләр.

* Теркәгеч һәм теркәгеч сүз.

* Көттерү паузасы.


Аннан соң тактада “Синтетик иярченле кушма җөмлә”, “Аналитик иярченле кушма җөмлә” таблицалары карала.

Яңа теманы аңлату.

2. Укытучы. Ә хәзер, укучылар,  иярчен   җөмләләрнең  мәгънә ягыннан төрләрен  карап үтәбез. 

Иярчен   җөмләләрнең  мәгънә ягыннан төрләре   гади җөмлә кисәкләрен белүгә нигезләнә. Аларны билгеләү шул ук кагыйдәләргә таянып эшләнә, шул ук исемнәр белән атап йөртелә.

  Менә мондый схема сезгә таныш:  

	Иярчен җөмлә



 

	Ия җөмлә 
	
	Хәбәр җөмлә 
	
	Аергыч җөмлә  
	
	Тәмамлык җөмлә 
	
	Хәл җөмлә 
	
	Аныклагыч җөмлә 


	Вакыт җөмлә
	Урын 

җөмлә
	Сәбәп җөмлә
	Максат җөмлә 
	Рәвеш җөмлә
	Күләм җөмлә
	Шарт җөмлә
	Кире җөмлә


Иярчен   җөмләләр

1. Иярчен ия һәм хәбәр җөмләләр – бу төр җөмләләр күпчелек очракта аналитик төрдә булалар. Шуңа күрә баш җөмләдәге мөнәсәбәтле сүзне табабыз. Баш к. мөнәсәбәтле сүзне ачыклап килгән җөмлә иярчен ия җөмлә була.

 Кемнең итәгенә ут капса, шул яна. (Мәкаль)

2. Хәбәр итеп килгән мөнәсәбәтле сүзне ачыклаучы җөмлә хәбәр җөмлә була.
Ялкау кайда, сүз шунда. (Мәкаль)
3. Иярчен аергыч җөмлә – төп билгесе – исем белән белдерелгән сүзне ачыклау. Бәйләүче чаралары төрле.

Бер сүз бар: үзе егылган еламас. (Мәкаль) 

Кемнең эше юк, шуның ашы юк. (Мәкаль)

4. Иярчен тәмамлык  җөмлә – бәйләүче чаралар берничә.

Кулымнан ни килсә, шуны эшләрмен. 

 Сүз кранчылар җитәкчесе  хакында барганны Фәез тиз төшенде.

5. Иярчен хәл җөмләләр. Татар телендә иярчен хәл җөмләләр сигез төргә бүленә.

Иярчен вакыт җөмлә. Алар сөйләшеп торган арада, аш килде.

Исхак, уку бетүгә, колхоз эшенә йөри башлый.

Иярчен урын җөмлә. Кайсы якта яшәр җай бар, яшьләр шунда җыела.

Иярчен сәбәп җөмлә. Сәгать дүрт тулу сәбәпле, шәкертләргә таралырга да вакыт җиткән иде.

Иярчен рәвеш җөмлә. Басудагы һәр эшне агроном кушканча эшлибез. 

Иярчен күләм җөмлә. Кояш шулкадәр мул, еракта, еракта әллә ничә офык ясалган.

Иярчен шарт җөмлә. Ярдәм кирәк булса, мин әзер.

Иярчен кире җөмлә. Гәрчә сәламәтлеге начар булса да, рухы көчле аның.

 (Укучылар дәфтәргә число, тема  язып куялар).

Укытучы. Мин сезгә татар халык мәкальләре әзерләдем. Хәзер 2 төркем дә мәкальләрне язып куя һәм соңыннан һәр төркемнән 1 укучы бер мәкальнең мәгънәсен аңлата, төркемчәсен ачыклый.

	1 төркемгә
	2 төркемгә 

	1. Телең озын булса, гомерең кыска булыр. (иярчен шарт җөмлә)

2. Иле барның теле бар. (иярчен аергыч җөмлә)

3. Теле авызына сыймаган кешедә бәла бар. (иярчен аергыч җөмлә)

4. Кем сабыр, шул эшнең җаен табыр. (иярчен ия җөмлә)
	1. Туры телен тыя алмаган, туганына сыя алмаган. (иярчен аергыч җөмлә)

2. Тел кечкенә булса да, аның сүзе дөньяга сыймый. (иярчен кире җөмлә)

3. Телең ни әйтсә, колагың шуны ишетер. (иярчен ия җөмлә)

4. Теле бар сөйләр. (иярчен ия җөмлә)


5. Укытучы. Менә бер җөмлә тыңлагыз: “Әгәр без үз вактында ял итмәсәк, сәламәтлегебез какшаячак”. Мин нинди һәм ни өчен бу җөмләне әйттем.  (укучылар җавабы) Дөрес. Димәк, безнең ял вакыты җитте. (Талгын музыка астында укучыларга күзләр өчен күнегүләр эшләтелә).

6. Ял минуты. ФОЛОУ ЗЕ ЛИДЕР(следуем за лидером) структурасы.
7. - Без сезнең белән хәзер аз гына ял итеп алабыз.Моның өчен без ФОЛОУ ЗЕ ЛИДЕР  следуем за лидером структурасын кулланабыз. Сез хәзер  бер-берегез артыннан басасыз. Музыка уйный башлау белән беренче укучы , ул лидер, нәрсә эшли сездә шуны эшләргә тиеш буласыз. Хәрәкәтләрне сыйныф буенча эшлибез. Музыка бетүгә лидер алышына .Беренче укучы артка барып баса. Хәзер инде икенче укучы лидер була, һәм шулай дәвам итәбез, бар укучы да лидер булганчы.

8. - Барыбызда бастык, урындыкларны рәтләдек, бер-беребез артыннын бастык. Музыка башланды. (Музыканы туктатабыз һәм җибәрәбез).

- Рәхмәт, урыннарга утырабыз.

5.Укытучы. - Алдагы эшне без ТИК - ТЭК – ТОУ (крестики нолики) структурасы  ярдәмендә үтиячәкбез.

- Моның өчен сезнең өсләлләрегездә карточкалар куелган .

- Икенче номерлы партнер әлеге битләрне өстәлнең уртасына, тәртип буенча 3*3 рәвешендә урнаштыра.

· Сез хәзер сүзләрдән 3 җөмлә төзергә тиеш буласыз. Ләкин теләсә ничек түгел, яки горизонталь, яки вертикаль, яки диагональ буенча.

·  Башка сүзләр өстәргә ярый. 

· Җөмләләр төзи башлаганчы сез сүзләрне нинди тәртиптә кулланасыз , язып куярга тиеш буласыз. Сезгә моның өчен 3 минут вакыт бирелә. Вакыт башланды. (Таймер куела).

· Вакытыгыз бетте. Хәзер сез КОНТИНИУС РАУНД РОБИН (продолжительный раунд робин) структурасы ярдәменә  командада бер-берегезгә чират буенча  җөмләләрегезне укыйсыз, истә калдырыра тырышасыз яки язасыз. 
· Беренче булып дүртенче номерлы партнер үзенең беренче җөмләсен укый һәм шулай чылбыр буенча эшне дәвам итәбез.  Аннары икенче җөмләне  һәм өченче җөмләне укыйсыз .

· Моның өчен сезгә 3 минут вакыт бирелә. Вакыт китте (Таймер куела)

·  Афәрин,  дәфтәрләрегезне аласыз, бүгенге числоны язасыз, атна көнен язып куябыз, сыйныф эше. Хәзер сез дәфтәрегезгә төзегән җөмләләрне язып куярга тиеш буласыз. Минем ........ өстәлдәге ....... номерлы укучының җөмләсен ишетәсем килә. Нинди сүзләр кулландың? Җөмләне тактага языла. Җөмләләр дөрес төзелмәсә төзәтәсез (Берниче укучының җөмләләре укыла.) Укучылар дәфтәрләрдә эшлиләр.

-       Минем ........ өстәлдәге ....... номерлы укучының җөмләсен ишетәсем килә. Нинди сүзләр кулландың?

6.Укытучы. 85 нче күнегү. Җөмләләрне күчереп язарга. Җәя эчендә иярчен җөмләнең төрен күрсәтергә.
Ныгыту. 

Укучылар белән дәрес турында әңгәмә

Өйгә эш бирү. 
Укытучы. Иярчен кушма җөмләләр файдаланып туган тел (1вар.), гыйлем алу (2вар.) турында җөмләләр язарга. 

